
   ప్రవిమలకీర్తిచే బలికర్ణులను మించి

            సురరాజవిభవంపుసొంపుఁ గాంచి

   సకలవిద్యలయందు సుకవులఁ బ్రేమించి

            నిఖిలరాజక్రియల్ నిర్వహించి

   ధరణీసురోత్తమదారిద్ర్య మెడలించి

            వనతటాకమ్ముల వసుధ నించి

   కృతుల నియమించి సత్వివితతిఁ గాంచి

   ధరణిఁ బాలించి మించిన ధర్మమూర్తి

   భూనుతశ్రేష్ఠ సత్కర్మభూరినిష్ఠ

   చారుమణిహార! వేంకటాచలవిహార!



ఈకవి వలపర్లజమీన్దార్లవద్ద కేఁగినప్పుడు చెప్పిన పద్యము—



ఉ. రోసముచే రణస్థలి విరోధులపెం పడగించువారివిన్

   వేసర కర్థికోటులకు వేఁడిన కోర్కుల నిచ్చువారివిన్

   మీసము లంచు నెన్నఁ దగు మిక్కిలి తాదృశసద్గుణాదులన్

   మీసము లైనవారలవి మీసములంచును నెన్ననౌఁ బరీ

   హాసము సేయువారలకు హాస్యకరంబుగ వాసివన్నెలన్

   బాసి కవీంద్రులీవులకు; వైరులు పోరుకు వచ్చిన న్దృణ

   గ్రాసపుదుష్టబుద్ధులను గైకొనుచుండెడి పీడలోభిభూ

   మీశులమూతులందుఁ గలమీసముల న్సమ మంచుఁ బల్కనా?

   త్రాసము లేక విక్రమధురంధరకుంభయుగాత్థమాంసమే

   గ్రాసముగాఁ జరించు మృగరాజులమూతులయందు భాసి లే

   మీసముల న్బిడాలముల మీసముల న్సమమంచుఁ బల్కనా?

   హాసవిలాసభాసురమహామృగయాదులకన్న మించు మీ

		 ఈ పేజీలో చివరి మార్పు 17 జనవరి 2021న 23:29కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

